
REPUBLIKA E KOSOVËS/ REPUBLIKA KOSOVO/ REPUBLIC OF KOSOVO
KOMUNA E GJAKOVËS
OPŠTINA DJAKOVICA/ MUNICIPALITY OF GJAKOVA

Kuvendi i Komunës së Gjakovës
Komiteti për Politikë dhe Financa

01 Nr.060-13684-2018
Gjakovë, me dt.21.05.2018, ora 10:00

Ndërtesa e Kuvendit, salla e vogël
PROCESVERBALI
Nga mbledhja e katërt  e Komitetit për Politikë dhe Financa
Të pranishëm ishin këta anëtarë të KPF-së: z. Anton Shala, z.  Haxhi Sejdija, znj. Florentina Gjergjaj, z. Bekim Jupa, z. Fazli Hoxha, znj. Diana Qarkaxhia , z. Bekim Ermeni, z. Agon Batusha.
Mungon . znj. Hana Zeka 
Të pranishëm të tjerë: z.  Shkumbim Kastrati  z. Durim Halilaj, znj., Aferdita Lama,  përfaqësuesja e ZKKK-së znj. Pranvera Kershi, zyrtar për informim, përfaqësues të  OSBE-së dhe të OJQ-ve, media lokale: TV Syri, Radio Gjakova, dhe media të shkruara. 

Mbledhjen e kryesoi Kryesuesi i Kuvendit të Komunës: z. Anton Shala  .
Kryesuesi: Të nderuar anëtarë të pranishëm të Komitetit për Politikë dhe Financa sot do ta kemi mbledhjen e katërtpër vitin 2018, të pranishëm në këtë mbledhje janë: 8, anëtarë, andaj me që ekziston kuorumi po  fillojmë me mbledhjen. 

Për këtë mbledhje është propozuar rendi i ditës, sipas ftesës të cilën e keni marrë, a ka dikush ndonjë vërejtje apo sugjerim sa i përket rendit të ditës.
Kryesuesi: Meqenëse se nuk ka diskutime e  qes në votim miratimin e rendit të ditës sipas ftesës që e keni marrë,   kush është: Për, Kundër, Abstenim.
Nga anëtarët e pranishëm unanimisht u votua pro miratimit të rendit të ditës sipas ftesës së bërë . 
Pas votimit të bërë u miratua ky: 
R E N D  DITE
1.  Shqyrtimi i Procesverbalit nga mbledhja e  mbajtur me dt. 12.04.2018

2.  Informatë mbi përgatitjen dhe mirëmbajtjen e verore të rrugëve.

3.  Informate mbi listën e pronave dhe menaxhimin e tyre .

4. Raporti mbi menaxhimin e aseteve komunale ( Inventari )

5.  Të Ndryshme

1.Pika  e parë e rendit të ditës: Shqyrtimi i Procesverbalit të mbledhjes së mbajtur me dt. 12.04.2018

Kryesuesi:  Për këtë pikë të rendit të ditës e kemi Shqyrtimi i Procesverbalit të mbledhjes së mbajtur me dt. 12.04.2018, andaj e hapi diskutimin, a ka dikush ndonjë vërejtje ose sugjerim sa i përket procesverbalit.
Kryesuesi: Pasi që nuk ka diskutime e qes në votim, miratimin i Procesverbalit të mbledhjes së mbajtur me dt. 12.04.2018, Kush është Për, Kundër , Abstenim. 
Nga anëtarët e KPF-së  unanimisht u votua pro këtij procesverbali nga mbledhja e kaluar. 
2. Pika e dytë e rendit të ditës: Informatë mbi përgatitjen dhe mirëmbajtjen e verore të rrugëve
Kryesuesi: Për  këtë pikë të rendit të ditës e kemi   Informatë mbi përgatitjen dhe mirëmbajtjen e verore të rrugëve, dhe e ftoj Drejtorin e Shërbimeve Publike z. Shkumbin Kastrati që të merr fjalën .

z. Shkumbin Kastrati: Sot para jush po e prezantoj një raport të shkurtër lidhur me përgatitjen dhe mirëmbajtjen e verore të rrugëve,  ku e kemi të kontraktuar kompaninë çabrtai dhe përfshin , pastrimin dhe larjen e rrugëve dhe janë shtuar edhe mbledhja e kafshëve te ngordhura , gjendja momentale është e mirë por ka nevojë për intervenime shtese ku shumica e gjerave lidhen me Buxhet dhe te gjitha punët jan te specifikuara ne kontratë me kompaninë dhe do te veprohet sipas nevojës.   Kryetari i Komunës e ka nënshkruar kontratën me këtë kompani për mbajtjen e gjelbërimit dhe janë ndjekur procedurat e rregullta të Prokurimit Publik dhe janë bërë dy punë të mirë e para se e ka fituar Kompania çabrti dhe e dyta sepse ka qenë një vakum dhe tani është mbuluar edhe ky shërbim  mirëmbajtja e Parqeve dhe e hapësirave te gjeruara . Sot e kemi dorëzuar në zyrën e prokurimit kërkesa për hapjen e tenderit rregullimin e lumit krena që është miratuar nga MAPH që kap vlerën prej 420.000€ që do të bëhet në bazë të planit rregullues.
Kryesuesi: E Hapi Diskutimin  për këtë pikë .

z. Haxh Sejdiu: Sa i përket larjes së rrugëve a ka mundësi të shfrytëzohen automjetet e Zjarrfikësve duke mos e angazhuar gatishmërinë por vetëm pjesën që janë të lira.

z. Shkumbim Kastrati: Problemi është i logjistikës sepse menaxhimin e ka Komuna ndërsa logjistikën  e ka agjencia e emergjencave të Kosovës dhe nuk lejojnë pra është një procedurë shumë e kompletuar, dhe kompania çabrati i ka cisternat për ujitje . Problemi qëndron tek mjetet financiare sepse kemi shumë pak mjete dhe jemi duke u përpjekur që të përkrahim çabratin .
znj. Diana Qarkaxhia: Sa i përket furnizimit me uji propozoj që të shfrytëzohet uji i puseve që janë hapur nga komuna me mjete të Komunës dhe është mirë të  përdoret ku  uji .
z. Shkumbim Kastrati: Ku uji shfrytëzohet sepse çabrati  zakonisht furnizohet prej puseve sepse uji i pijes kushton shumë dhe tani jemi në përfundim të projekti të parkut dhe do të identifikohen pusetat dhe shpenzimet e ujit .
Kryesuesi: Meqenëse nuk ka diskutime e qes në votim që kjo pikë të kaloj për diskutim në Mbledhjen e radhës së Kuvendit, nga anëtarët e pranishëm të KPF-së unanimisht u votua pro. Pas votimit të  bërë, Komiteti nxori këtë:
P ë r f u n d i m

I.  Aprovohet Informata mbi përgatitjen dhe mirëmbajtjen e verore të rrugëve
II.       Ky përfundim së bashku me materialin dhe dokumentin e përgatitur të përcillet për shqyrtim në mbledhjen e radhës të Kuvendit  të Komunës .
3. Pika e tretë e rendit të ditës: Informate mbi listën e pronave dhe menaxhimin e tyre .

Kryesuesi: Për këtë pikë të rendit të ditës e kemi Informate mbi listën e pronave dhe menaxhimin e tyre, dhe e ftoj Drejtoreshën e drejtorisë për Kadastër Gjeodezi dhe pronë znj. Aferdita Lama që ta merr fjalën.
znj. Aferdita Lama: Sa i përket pronave komunale Kryetari i Komunë s ka kërkuar të  themelimin e një komisioni i cili do të bëjë evidentimin dhe menaxhimin se si është bërë dhe si do të veprohet tani e tutje ,  ky komision është formuar dhe tani do të fillojnë me punën kjo ka të bëjë me pronat që janë dhëne në shfrytëzim dhe për pronat që shfrytëzohen pa ndonjë dokument nga komuna. Këtu sot i kamë prezantuar pronat në 70 zona kadastrale, sipërfaqen e përgjithshëm të zonave kadastrale dhe sa sipërfaqe është në pronë të komunës  . 
z. Bekim Jupa: Në disa fshatra sipërfaqeje e komunale është e shënuar zero a nuk ka Komuna prona në këto fshatra, si është vepruar me rrugët Publike sepse ato janë në pronësi publike   . 

znj. Aferdita Lama: Në ato fshatra qe është shënuar se pronat komunale janë zero ashtu është realiteti, sepse rrugët dhe varrezat nuk janë llogaritur në këto materiale  
z. Bekim Ermeni: Unë i kamë dy pyetje , e para ka të bëjë me atë se  sa janë të harmonizuara me gjendjen faktike në teren sepse kemi pasur raste se kur kemi dalë në derën ka ndryshuar shumë gjendja faktike me dokumentacionin qe e posedojmë në Komunë, andaj a do të merret ky komision me këtë verifikim të gjendjes faktike në teren. Pyetja e dytë është se cili është plani dhe strategjia për menaxhimin e këtyre pronave komunale. 

znj. Aferdita Lama: Ky dokumentacion është i trashëguar dhe është formuar edhe komisioni dhe do të bëhet verifikimi i këtyre dokumentacioneve dhe gjendjes faktike sidomos aty ku ka dyshime, dhe do të veprojmë në ato  zona ku kemi kërkesa dhe ku do të zhvillohen projekte zhvillimore.

Kryesuesi: Ju jeni edhe në komisionin për dhënien në Shfrytëzim të Pronave Komunale dhe në njërën nga mbledhjet e radhës do të prezantohet edhe raporti i Auditorit, dhe një  ndër të gjeturat apo vërejtjet e Auditorit ka qenë  mos evidentimin dhe menaxhimi i pronave komunale  . 
z. Agon Batusha: Kur e kemi pranuar materialin për këtë pikë të rendit të ditës nuk e kemi kuptuar se për çfarë ka të bëjë ndërsa  sot pas sqarimeve të juaja dhe pas pranimit të këtë materialit në pika të shkurta e kemi të qartë se për çfarë kemi të bëjmë. Kjo pikë është shumë e  mirëseardhur që të njoftohemi me pronat komunale dhe menaxhimin e tyre dhe kërkojmë nga komisioni që të bëjë një raport të detajuar lidhur me menaxhimin e pronave se cilat prona janë në shfrytëzim a kanë kontrata si dhe cilat prona janë në kontest gjyqësorë  sepse  e kemi raste kur pronat janë kaluar edhe në pronësi të tjetër kujt siç është rasti i lokalit  në Stacionin e Autobuseve .
Kryesuesi: Meqenëse nuk ka diskutime e qes në votim që kjo pikë të kaloj për diskutim në mbledhjen e radhës së Kuvendit, nga anëtarët e pranishëm të KPF-së unanimisht u votua pro. Pas votimit të  bërë, Komiteti nxori këtë:
P ë r f u n d i m

I. Aprovohet Informata mbi listën e pronave dhe menaxhimin e tyre .

II.       Ky përfundim së bashku me materialin dhe dokumentin e përgatitur të përcillet për shqyrtim në mbledhjen e radhës të Kuvendit  të Komunës
4. Pika e katërt e rendit të ditës: Raporti mbi menaxhimin e aseteve komunale ( Inventari )

Kryesuesi: Për këtë pik te rendit te ditës e kemi Raporti mbi menaxhimin e aseteve komunale (Inventari) kjo është obligim ligjor që të prezantohet gjendja e aseteve komunale në kuvendin e Komunës andaj prezent e kemi drejtorin e Drejtorisë për Buxhet dhe Financa z. Durim Halilaj  të cilin e ftoj që ta merr fjalën .  

z. Durim Halilaj: Drejtoria për Buxhet dhe Financa duke u bazuar në Planin e Punës së  Kuvend it e ka përgatitur raporti  mbi menaxhimin e aseteve komunale ( Inventari ), të cilat janë të regjistruara në kontabilitetin e komunës vlera e përgjithshme e aseteve të komunës  është 52.580,262.00€ ndërsa inventari nën 1000€ është 395,763,00€,   këtu vlen të ceket se4 në shëndetësi dhe në arsim jemi në përfundim të regjistrimit të inventarit pra këto regjistrime janë të vitit të kaluar .

Ne si drejtori e financave e prezantojmë këtë raport në mënyrë financiare dhe nëse kërkoni informate shtesë në mënyrë analitike jemi të gatshëm .

Kryesuesi : E Hapi diskutimin për këtë pikë .

z. Agon Batusha: Këtu janë prezantuar shumë pajisje që janë jo aktive a keni shikuar mundësin e qitjes në ankand të këtyre pajisjeve sepse sa më shumë që të rrinë këto vlera e tyre i zvogëlohet .
z. Durim Halilaj: Në aspektin procedural këto pajisje janë zhvlerësuar por ka disa që kanë vlerë të tregut dhe do të shikojmë mundësin se si do të veprojmë .
Kryesuesi: Meqenëse nuk ka diskutime e qes në votim që kjo pikë të kaloj për diskutim në mbledhjen e radhës së Kuvendit, nga anëtarët e pranishëm të KPF-së unanimisht u votua pro. Pas votimit të  bërë, Komiteti nxori këtë:
P ë r f u n d i m
I. Aprovohet Raporti mbi menaxhimin e aseteve komunale ( Inventari )
II. Ky përfundim të përcillet për diskutim në mbledhjen e radhës së Kuvendi të Komunës 

5. Pika e pestë e rendit të ditës : Të Ndryshme 
Kryesuesi: E Hapi diskutimin për këtë pikë a ka dikush ndonjë diskutim .

z. Bekim Ermeni: Ne jemi pajtuar se Planet e punëve të drejtorive të përmirësohen dhe të publikohen  mirëpo ende as një drejtori nuk e ka publikuar atë plan të punës , andaj kërkojmë që aty të publikohen që deri në mbledhjen e radhës së Kuvendit. Kërkojmë raport nga drejtoria e Inspektoratit se çka po ndodhë në rrugën Gjakovë Prizren në të dy anët te kësaj rrugë ka ndërtime dhe po ka punë ime andaj të kemi një raport se a kanë leje ato ndërtime dhe pse po bëhen ato ndërtime në një vend ku kemi të bëjmë me tok bujqësore të klasit të 1 deri në 4 nën sistem të ujitjes andaj kërkojmë nga drejtoria e inspektoratit një raport për këtë çështje .
Meqenëse nuk ka diskutime të tjera e shpalli të mbyllur ketë mbledhje                                            
Mbledhja u shpall e mbyllur në ora 11:30
Procesmbajtës,                                     .                               Kryesuesi i Kuvendit të Komunës 

____________                                                                           __________________

Burim Bajrami                                                                                  z. Anton Shala 

